
വിലക്കയറ്റം നിയന്ത്രിക്കാൻ നടപടി

ചോദ്യം ഉത്തരം

ശ്രീ. എച്ച്. സലാം
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

ഉപഭോക്തൃവില സൂചിക അടിസ്ഥാനമാക്കിയുള്ള

സംസ്ഥാനത്തെ വിലക്കയറ്റ തോത് ഇപ്പോള്‍
എത്രയാണെന്ന് അറിയിക്കാമോ;

(എ) 2011-12 അടിസ്ഥാനമാക്കിയുളള ഉപഭോക്തൃ വില
സൂചിക പ്രകാരം 2022 ജനുവരി മാസം മുതല്‍ 2022
ജൂണ്‍ മാസം വരെയുളള കാലയളവില്‍ ഉപഭോക്തൃ
വില സൂചികയില്‍ സംസ്ഥാന ശരാശരി 3.89 %
വര്‍ദ്ധനവും 2022 മെയ് മാസത്തില്‍ നിന്നും ജൂണ്‍
മാസം സംസ്ഥാന ശരാശരിയും 1.12% വര്‍ദ്ധനവും
ഉണ്ടായിട്ടുണ്ട്.. 2022 ജനുവരി മാസം മുതല്‍ 2022
ജൂണ്‍ മാസം വരെയുളള ഉപഭോക്തൃ വില സൂചിക
ഉളളടക്കം ചെയ്യുന്നു.

(ബി) നഗര ഗ്രാമീണ വ്യത്യാസമില്ലാതെ ജനങ്ങളെ
ബാധിക്കുന്ന അനിയന്ത്രിതമായ വിലക്കയറ്റം
നിയന്ത്രിക്കാൻ എന്തെങ്കിലും നടപടി
സ്വീകരിച്ചിട്ടുണ്ടോ;

(ബി) അവശ്യ വസ്തുക്കളുടെ വിലയുടെ നിരീക്ഷണത്തിനും

വില ലഭ്യതയും സംബന്ധിച്ച് സര്‍ക്കാരിന് സഹായം
നല്‍കുന്നതിന് കേന്ദ്ര സര്‍ക്കാരിന്റെ
നയപദ്ധതിയായ Price Monitoring Cell
പ്രവര്‍ത്തിക്കുന്നു. പൊതുവിപണിയിലെ വില
നിയന്ത്രിക്കുന്നതിനും സര്‍ക്കാരിന്റെ
വിപണിയിടപെടലുമായി ബന്ധപ്പെട്ട

നയരൂപീകരണത്തില്‍ സഹായിക്കുന്നതിനുമായി
18.05.2022ലെ G O (Rt) 173/2022/F&CSD
നമ്പര്‍ ഉത്തരവു പ്രകാരം Centre For Price
Research Kerala രൂപീകരിച്ചിട്ടുണ്ട്. സപ്ലൈകോ
വില്‍പന ശാലകളിലൂടെ 13 ഇനം നിത്യോപയോഗ
സാധനങ്ങള്‍ സബ്സിഡി നിരക്കില്‍ പൊതുവിപണി
വിലയെക്കാള്‍ കുറഞ്ഞ വിലയില്‍ സംസ്ഥാനത്തെ

എല്ലാ റേഷന്‍ കാര്‍ഡ് ഉടമകള്‍ക്കും നല്‍കി
വരുന്നുണ്ട്. അവശ്യ വസ്തുക്കളെല്ലാം തന്നെ വിപണി
വിലയെക്കാള്‍ 5% മുതല്‍ 30% വരെ വിലക്കുറവില്‍
പൊതുജനങ്ങള്‍ക്കു ലഭ്യമാക്കി വരുന്നു.
നിത്യോപയോഗ സാധനങ്ങളുടെ വിലവര്‍ദ്ധനവ്
തടഞ്ഞ് ന്യായ വില ഉറപ്പാക്കുന്നതിന് ലീഗല്‍
മെട്രോളജി വകുപ്പുമായി സഹകരിച്ച് ശക്തമായ

വിപണി പരിശോധനകള്‍ നടത്തി വരുന്നു.
സബ്സിഡി നിരക്കില്‍ ഉത്സവകാല വിപണികള്‍
നടത്തുന്നതിനായി ബജറ്റില്‍ തുക വകയിരുത്തുകയും

ആയതിന്റെ അടിസ്ഥാനത്തില്‍

കണ്‍സ്യൂമര്‍ഫെഡറേഷന്‍ ഉത്സവകാലങ്ങളില്‍

മൊത്തമായി മിതവിലയ്ക്ക് സാധനങ്ങള്‍ ശേഖരിച്ച്
പ്രാഥമിക സഹകരണ സംഘങ്ങളെ ഏകോപിപ്പിച്ച്
13 ഇനം നിത്യോപയോഗ സാധനങ്ങള്‍ സബ്സിഡി
നിരക്കില്‍ സഹകരണ സംഘങ്ങളിലെ താല്കാലിക
വിപണികളിലുടെ ഉത്സവകാലങ്ങളില്‍ നടത്തുന്നു.
കണ്‍സ്യൂമര്‍ഫെഡ് നേരിട്ട് നടത്തുന്ന ത്രിവേണി
സ്റ്റോറുകളിലൂടെയും പ്രാഥമിക സഹകരണ
സംഘങ്ങളുടെ നിയന്ത്രണത്തില്‍ പ്രവര്‍ത്തിക്കുന്ന

നീതി സ്റ്റോറുകളിലൂടെയും വര്‍ഷത്തില്‍ എല്ലാ
ദിവസവും പൊതുവിപണിയെക്കാള്‍ കുറഞ്ഞ
വിലയില്‍ നിത്യോപയോഗ സാധനങ്ങള്‍ വില്‍പന
നടത്തി വരുന്നു. കണ്‍സ്യൂമര്‍ഫെഡ് സ്വന്തമായി
ഉല്‍പാദിപ്പിക്കുന്ന ത്രിവേണി നോട്ടു ബുക്കുകളും
ഓഫീസ് സ്റ്റേഷനറികളും മറ്റൂം കുറഞ്ഞ വിലയ്ക്ക് വില്പന
നടത്തുന്നതും വിപണികളിലെ വിലക്കയറ്റം
നിയന്ത്രിക്കുന്നതിന് സഹായകരമാണ്.

(സി)

ഭക്ഷ്യവിലക്കയറ്റം നിയന്ത്രിക്കുന്നതിന്
ഭക്ഷ്യപൊതുവിതരണ വകുപ്പിന് പ്രത്യേക ഫണ്ട്
അനുവദിച്ചിട്ടുണ്ടോ; വിശദാംശം ലഭ്യമാക്കാമോ?

(സി) പൊതുവിപണിയിലെ വിലക്കയറ്റം തടയുക എന്ന
ലക്ഷ്യത്തോടെ ഭക്ഷ്യ പൊതു വിതരണ വകുപ്പിന്
സംസ്ഥാന ബഡ്ജറ്റില്‍ 2408-01-102-99-Grant to
Kerala State Civil Supplies Corporation Limited
for Market Intervention Operations – 33
Subsidies എന്ന ശീര്‍ഷകത്തില്‍ തുക വകയിരുത്തി

നല്‍കുന്നുണ്ട്. നടപ്പു സാമ്പത്തിക വര്‍ഷം പ്രസ്തുത
ശീര്‍ഷകത്തില്‍ 180 കോടി രൂപയാണ്
വകയിരുത്തിയിട്ടുള്ളത്.

സെക്ഷൻ ഓഫീസർ

